
ተውሳስ ካብ ሰብ ናብ ሰብ 
ዝመሓላለፍ ሕማም’ዩ። ተውሳስ 
ብደርማቶፋይትስ ዝበሃሉ ዓይነት 

ፋንጋስ ዝመጽእ ረኽሲ ቆርበት’ዩ። 
ኣብ ርእሲ፡ ገጽ፡ ኢድ፡ ሽምጢ 
(ረቃቒቶ) እግሪ ከምኡ’ውን ኣብ 
ዝተረፉ ክፍሊ ኣካላት ይርአ። 
ምልክታት ከኣ ከከም ቦታኡ ይፈላለ። 
ንበይኑ ኣብ ሓደ ክፋል ወይ ክልተ 
ሰለስተ ክፋላት ኣካላት ሓቢሮም በዚ 
ረኽሲ ክጥቅዑ ይርኣዩ እዮም።
እዚ ሕማም ካብ ተውሳስ ዝሓዞ 

ሰብ ወይ’ውን ካብ ድሙ፡ ከልቢ፡ 
ካብ ፉንጋስ ክፋረይሉ ዝኽእሉ ማይ 
ዘዕቁሩ ወይ ዘዝሩቑ ከባቢታትን 
መሕጸብ ሰብነትን ክመጽእ 
ይኽእል። ወይ’ውን ካብ ሓደ ክፋል 
ኣካላት ናብ ካልእ ክፋል ክዝርጋሕ 
ይኽእል።  
ናይ ርእሲ ተውሳስ፡- እዚ 

መብዛሕትኡ እዋን ኣብ ህጻናት 
ዝኽሰት ኮይኑ፡ ሳሕቲ ግን ኣብ 
ዓበይቲ ይርአ’ዩ። ኣብ ሞንጎ ኣባላት 
ስድራ ብፍላይ ህጻናት ከኣ ይርእ። 
ኣብ ቆርበት ርእሲ ድማ ይወጽእ። 

ተውሳስ

ዶ/ር ኪዳነ ተኽላይ

ኣብ መጀመርታ ቀይሕ፡ ክብብ ዝበለ 
ንጹር ዶብ ዘለዎ ዕንፍሩር፡ ቀስብቐስ 
ዘስፋሕፍሕ’ዩ። ምስዚ  ሳሓ ኣብ 
ዝተውሰሰ ቆርበት ርእሲ ይመጽእ። 
ንነዊሕ እዋን ድማ ክጸንሕ ይኽእል። 
ተውሳስ ርእሲ ሓደ ወይ ብዙሕ 

ክኸውን ይኽእል። ኣብ እዋኑ 
ምስ ዘይፍወስ ከኣ ንጸጉሪ ርእሲ 
ክሰባብሮን ክመልጦን፡ ተደራቢ 
ረኽሲ ኣማዕቢሉ ፈጨቕጨቕ 
ክብልን ይርአ።
ናይ ገጽ፡ ኢድ፡ ሽምጢ ተውሳስ፡

- እዚኦም’ውን ተመሳሳሊ ከም ናይ 
ተውሳስ ርእሲ ኮይኖም፡ በበይኖም 
ወይ ሓቢርም ክወጹ ይርኣዩ። ቀይሕ 
ካብ ቆርበት ብርኽ ዝበለ፡ ክብብ 
ዝበለን ንጹር ወሰናስን ዘለዎን፡ ናብ 
ዉሽጢ ገጹ ይምዕብል። ሳሓ ቆርበት 
(ምሕካኽ) ከኣ የምጽእ። መብዛሕትኡ 
ኣብ ኢድን ገጽን ዝወጽእ ተውሳስ 
ንመልክዕ  ስለዝፈታተን፡ ሰባት 
ፈውሲ ኣብ ምንዳይ ይጽመዱ። ኣብ 
ከባቢ ሽምጢ ( ረቃቒቶ) ንዝወጽእ 
ተውሳስ ወይ ካልእ ሕማም  ዘይድለ 
ስክፍታ ተሓዊስዎ ምድንጓያት 
የጋጥም’ዩ። 
ናይ እግሪ ተውሳስ፡- እዚ እግሪ 

ኣትለት ተባሂሉ’ውን ዝጽዋዕ፡ 

መብዛሕትኡ እዋን ምስ ረሃጽ እግሪ 
ይኽሰት። ሳሓ እግርን ሓያል ቃንዛን 
ከኣ ከጋጥም ይኽእል። ኣብ መንጎ 
ኣጻብዕ እግርን ከብዲ እግርን ይርአ። 
ናብ ከብዲ እግሪን ጽፍሪ እግሪን 
ከስፋሕፍሕ ከኣ ይኽእል።
 ተውሳስ  ብቐሊሉ ክፍወስ 

ዝኽእል ናይ ቆርበት ሕማም’ዩ። 
ኣብ ሕክምና ብዝወሃብ ከኒና፡ ውይ 
ዝልከ ፈውሲ ፋንገስ 
ከኣ ይሓዊ።
ም ክ ል ኻ ል ፡ - 

ተውሳስ ካብ ሕሙም 
ሰብ ናብ ጥዑይ 
ሰብ ዝመሕላለፍ 
ብ ም ዃ ኑ ፡ 
ንምክልኻሉ ሓገዝቲ 
ዝኾኑ ነጥብታት 
እዞም ዝስዕቡ’ዮም።
• ክ ዳ ን ፡ 

ሽጎማኖ፡ መመሸጥ 
ናይ ካልእ ሰብ 

ዘይምጥቃም።
•  ድሕሪ ቆርበት ንቖርበት 

ምትንኻፍ ዘለዎ ዝኾነ ዓይነት 
ስፖርት፡ ኣካላት ብሳምናን ሻምፖን 
ምሕጻብ። ቆርበት ኩሉ ግዜ ጽሩይ 
ክኸውን ኣለዎ።
• ተውሳስ ዝሓመመ ኣባል 

ስድራቤት ብግቡእ ክፍወስ 
ይግባእ።
• ቀጥ ዘብል ክዳን ወይ ካልሲ 

ዘይምዝውታር። ካልስን መራሃጫን 
ብጽሬት ምሓዝ።

      ኤችኣይቪ ኤይድስ ካብ 
ግዜ ናብ ግዜ እናወሰኸ ዝመጽእ 
ዘሎ ሕማም’ዩ። ሓደ ካብ ኣገባብ 
ምትሕልላፍ ናይዚ ዘይምሕር ሕማም 
ካብ ኣደ ናብ ዕሸል’ዩ። ሓንቲ በዚ 
ሕማም ዝተለኽፈት ኣደ ናብ ዕሸላ፡ 
ነዚ ቫይረስ’ዚ ናይ ምትሕልላፍ 
ተኽእሎታት ኣለዋ። ኣብ ዝተፈላለዩ 
እዋናት ከኣ ኽኸዉን ይኽእል። ኣብ 
እዋን ጥንሲ፡ ሕርሲ ከምኡ’ዉን ብጸባ 
ጡብ ኣቢሉ ከኣ ከጋጥም ይኽእል። 
ተኽእሎታት ናይዞም ዝተጠቕሱ 
ዝተፈላለዩ እዋናት ከኣ ዝተፈላለዩ’ዩ።
መዳሕንቲ ንዕሸልን ኣደን ዘራኽብ፡ 

ዝተፈላለዩ መኣዛታትን ኦክስጅንን  
ናብ ህጻን ዘመሓላልፍ ክፋል’ዩ፡። ኣብ 
እዋን ጥንሲ፡ ኤችኣይቪ ብደም ኣቢሉ 
ናብ መዳሕንቲ ይበጽሕ’ሞ፡ ናብ ዕሸል 
ክሰግር ይኽእል። ኣብ ግዜ ሕርሲ ከኣ 
ደም ካብ ኣደ ናብ ዕሸል ወይ’ውን 
ካብ ዕሸል ናብ ኣደ ክሰጋገር ይኽእል። 
እዚ ማለት መዳሕንቲ ካብ መናድቕ 
ማህጸን ኣደ ኣብ ዝፍለየሉ ህሞት 
የጋጥም። እዚ ቫይረስ ኣብ ደም 
ስለዝጸንሕ ብቐሊሉ ንዕሸል ክለክፍ 
ይኽእል።
ዕሸል ምስተወልደ’ውን እንተኾነ፡ 

ሓንቲ ተሰካሚት ናይዚ ቫይረስ ኣደ፡ 
ናብ ውሉዳ ብጸባ ጡብ ከተመሓላልፈሉ 
ትኽእል። እዚ ቫይረስ ካብ ደም 
ናይ’ታ ኣደ ናብ ጸባ ክኣቱ ይኽእል’ሞ፡ 
ኣብ ግዜ ምጥባው ከኣ ናብ ህጻን 
ይሓልፍ። ጸባ ጡብ ኤችኣይቪ ኣብ 
ዝኾነ እዋን ከመሓላልፍ ስለ ዝኽእል፡ 
ምስ ምውሳኽ ዕድመ’ቲ ህጻን፡ እቲ 

ምትሕልላፍ ኤችኣይቪ ካብ ኣደ ናብ ዕሸል
ተኽእሎታት ናይ ምትሕልላፍ እናዓበየ 
ይምጽእ። ምትሕልላፍ ካብ ኣደ ናብ 
ዕሸል ብዙሓት ረቛሒታት ኣለዉ። 
ብዝሒ ናይቲ ቫይረስ ኣብ ደምን 
ጸባ ኣደን፡ ዓቕመ ነብሰ-ምክልኻል 
ናይ’ታ ኣደ፡ ኩነታት ጡብ ኣደ ከም 
ነድሪ ጡብን መግሊ ጡብን፡ ኣገባብ 
ኣመጋግባ ህጻን (ናጽላ)፡ ኩነታት 
ናጽላ ( ቁስሊ ኣብ ኣፍ) ምጥቃስ 
ይከኣል። እዞም ረቛሒታት እዚኣቶም 
ንምትሕልላፍ ኤችኣይቪ ካብ ኣደ 
ናብ ዕሸል ከቀላጥፉ ይኽእሉ።
ጸባ ጡብ ኣደ ዛጊት እቲ ዝበለጸን 

መተካእታ ዘይተረኽቦን መግቢ ህጻን 
እዩ። ንህጻን ክሳብ 6 ወርሒ ብዘይዝኾነ 
መተካእታ ወይ መወሰኽታ እኹል 
ዝኾነ ትሕዝቶ ኣለዎ። ስለዚ ድማ 
ዝኾነ ዓይነት መግቢ ኣየድልዮን። 
ዋላ ምቕማስውን እንተኾነ ኣድላዪ 
ኣይኮነን። እዚ እታ ኣደ ካብ ኤችኣይቪ 
ናጻ ምስትኸውን’ዩ።
ምክልኻል፡- ዋላ’ኳ ምሉእ ብምሉእ 

ኣይኹን ምበር ምትሕልላፍ ኤችኣይቪ 
ካብ ኣደ ናብ ዕሸል ምክልኻል 
ይከኣል’ዩ።
ኣብ እዋን ጥንስን ሕርስን ዝውሰድ 

መድሃኒት ጸረ ኤይድስ። እዚ ብዝሒ 
ነቲ ኣብ ደም ዝረከብ ኤች.ኣይ.ቪ. 
ስለዘጉድል፡ ምትሕልላፍ ካብ ኣደ 
ናብ ዕሸል’ውን ብኡ መጠን ይጎድል 
ማለት’ዩ። እዚ ጥቕሚ ስለዘሎ ከኣ 
ነፍሲ ወከፍ ነፍሰ-ጾር ኣደ ወለንታዊ 
መርመራ ናይ ኤችኣይቪ ክትገብር 
ይግባእ። እዚ ምስ ዘይከውን ግን 
ንነብሳ ጥራይ ዘይኮነስ ንዝውለድ 

ዕሸል’ውን ምልካም ማለት ምዃኑ 
ምግንዛብ የድሊ።
ምትካእ ጸባ-ጡብ ሓደ ካብቶም 

ንምክልኻል ምትሕልላፍ ዝሕግዝ 
ኣገባባት’ዩ። ምትካእ ክበሃል ከሎ ንናጽላ 
ብዘይ ጸባ ጡብ ኣደ፡ ብኻልእ ነቶም 
ኣድለይቲ መኣዛታት ዝሓዘ ምምጋብ 
ማለት’ዩ። እዚ ግን እቲ መተካእታ ጸባ-
ጡብ ቅቡል፡ ክኸውን ዝኽእል፡ ክኽፈል 
ዝኽእል፡ ቀጻልነት ዘለዎን ውሑስን 
ምስዝኸውን ጥራይ’ዩ።
ከምዚ ምስዘይከውን፡ ጸባ ጡብ 

ጥራይ ምቕጻል እቲ ዘሎ ኣማራጺ’ዩ። 
ምኽንያቱ፡ ንህጻን ክልቲኡ ጸባ ጡብን 
ተወሳኺ መግብን 
ብሓንሳብ ምምጋብ 
ን ተ ኽ እ ሎ ታ ት 
ምትሕልላፍ ከምዘዕቢ 
መ ጽ ና ዕ ት ታ ት 
ይሕብሩ። ምኽንያቱ፡ 
ተወሳኺ መግቢ 
ብረኽሲ፡ ወይ ብኣለርጂ 
ናይ ማዓናጡ ነዞም 
ቫይረሳት፡ ብልፋጭ 
ማዓናጡ ሓሊኾም ናብ 
ደም ንኽኣተዉ ባይታ 
የጣጥሓሎም። ስለዚ 
መተካእታ ጸባ ጡብ 
ክሳብ ቅቡል ክኸውን 
ዝኽእል፡ ክኽፈል 
ዝኽእል፡ ቀጻልነት 
ዘለዎን ውሑስን  
ዝኸውን፡ ህጻን ብጸባ-
ጡብ ኣደ ጥራይ 
ክምገብ ኣለዎ።

እምበኣርከስ ብሓፈሻ ሓንቲ ነፍሰ-
ጾር ኣደ ግቡእ ምክትታል ጥንሲ 
ከተዘውትርን፡ ንወለንታዊ መርመራ 
ቅርብቲ ክትከውንን ኣብ ትሕቲ 
ጽላል ሕክምና ክትገላገልን  ይግባእ። 
ተሰካሚት ኤችኣይቪ ምስትኸውን 
ድማ፡ ንዝወሃባ መድሃኒት ብግቡእ 
ክትከታተልን ንኣገባብ ኣመግጋባ 
ውላዳ ዝምልከት ከኣ ምስ ሰብ ሞያ 
ጥዕና ክትላዘብን ይግባእ። ምኽንያቱ 
ንጥቕማን ድሕነት ውላዳን ስለዝኾነ። 
ኣብዚ ክርሳዕ ዘይብሉ፡ መጻምድቲ ልዑል 
ደገፍን ምትብባዕን ክገብሩ ከምዘለዎም 
በዚ ኣጋጣሚ ክዝከር ይግባእ። 


